
BO-AR KOT POL POYOA
TO MONIH

GALATI

Ponuai Cua-Rowdadng

1 P6], la todi-todai, sa gonuar-brua 'buh truh
mung joi ana monih, song king 'buh gonum to
sa arang monih loi, bloh la kaoyoa Yang Jésu
Krist song Yang P6 Longi la Ama, P6 hi nga to
P6 Krist hodit wo mung ponual motai,

2 gam song abih buol adoi-ai do song dolha,
poyoa to du Torpuol Goh-Socih do lam car
Galati.

3'Yong lokou Yang P6 Longi, la Ama buol
gudroi song Yang la Yang Jésu Krist, broi
ponual anit-broi-soh song ponuai ring-longai
to buol adoi-ai.

4Yang Jésu Krist hi kong prah-luoi ponuai
hodiu P6 koyoa glai-sonoh buol gudroi, t6 dong
buol gudroi klah mung rai hoditi mosak-joha
ni, tui hotai-khiang Yang P6 Longi, Ama buol
gudroi.

5Yong lokou P6 hi ponuail mang-kocra rai
podo rai 'buh lui! Amen.

GGNUAR-BRII)JgLTGDI-TGDAI
(Mitng tal 1:6 truh tal 2:21)

Min Hil Sa Ponuai-Siam

6 Dolha ma nga kroi-takotua, ti mohu thou

buol adoi-ai hii tombah-tomban luoi P6 hu
iou-rowah buol adoi-ai koyoa po’nua1

anit-broi-soh Yang Jésu Krist, t6 nau tui sa
ponuai-siam pokon.

7'Buh hi ponuai-siam loi pokon ou, bloh min
hi du monih nga to hotai-ako buol adoi-ai
sonung-bongoan huoi ko-u, song khiang
posolih Ponuai-Siam P6 Krist.

8 Bloh yah hi arang soi, yah la rup-phtin buol
dolha halai monih godreh mung ngo longi,
truh poto-akhan to buol adoi-ai sa ponuai-siam
loi pokon kroi song Ponuai-Siam buol dolha hu
poto-akhan to buol adoi-ai, nin monih nin iou
pal kodong alé-aluah!

9You buol dolha hi dom song buol adoi-ai
bagjo, ni dolha yong dom amang tra wa: yah
arang soi poto-akhan to buol adoi-ai sa
ponuai-siam loi pokon kroi song Ponuai-Siam
bloh buol adoi-ai hi do-ma, nin monih nin
iou pal kodong alé-aluah!

10 Tu ni, dolha khiang hid siam hotai joi ana
monih halai Yang P6 Longi? Hu iou dolha do
duah ponual nga siam hotai joi ana monih ou?
Yah dolha do duah ponual nga siam hotai joi
ana monih, nn dolha 'buh icu la holun-hola
P6 Krist.

Yang P6 Longi Iou-Rowah Pol

11 0 buol adoi-ai, dolha khiang buol adoi-ai
thou 1ai, Ponuai-Siam bloh dolha hi dom
poto-akhan to buol adoi-ai 'buh truh mung joi
ana monih ou.

12 Koyoa dolha 'buh hi d6-ma song king 'buh
mogru Ponuai-Siam nin mung sa arang monih
loi, bloh la rup-phin Yang Jésu Krist hu
akhan-tobia.

13 Buol adoi-ai bia hii mohu-thou bojo mung

rai hodiu dolha dolhou throi tu dolha do tui
jolan monih Juda duh-dolbat la hoyou. Dolha

hid abih pran-hotai ma-pokou, song khiang
polui-polohia Torpuol Goh-Socih Yang P6
Longi.

14 Lam brua pang-romia nga tui jolan monih
Juda duh-dolbat, nun lam logar dolha, dolha
hi sorlet rolau to abih du monih gam sa rch
thun song dolha. Rolau to nun wo, dolha do la
sa arang monih abih hotai-hotian bia song du
ponual adat-lodap koi-ko pang-yau droi.

15 Bloh tu Yang P6 Longi, la P6 hi pioh kroi
dolha mung tu do lam ting ame, ma ponual
anit-broi-soh iou-rowah dolha,

16 soh hotai-hotian rang-tobia Ana P6 to
dolha, t6 dolha poto-akhan Ponuai-Siam mung
Ana P6 tokrah du buol lang agah, nin lam tok
dolha 'buh dom tamboyai song joi ana monih.

17 Dolha kung 'buh di to Jerusalem t6 tom du
monih todi-todai dolhou dolha, bloh dolha nau
toma lam car Arabi, bloh nun gai morai wo to
ploi-prong Pamas.

18 Klgu thun hodoi, dolha di to Jerusalem t6
cua-rowang Pier, song do wo song Pier sa-pluh
loma horoi. *

* 1:18 1:18 Brua 9:26-30.

19 Bloh dolha 'buh hi pap sa arang monih
todi-todai loi pokon, min pap sa arang Jako la
adoi-ai Yang.

20 To anau Yang P6 Longi, togrd ponuai hoge
dolha wa to buol adoi-ai ni la ponuail topa bia,
dolha 'buh dom I6r ou.

21 Hodoi mung nun, dolha nau truh to du car

Siri song Silisi.

22 TU nun du Torpuol Goh-Socih P6 Krist lam
car Jude sodau ka thou 'bo mota dolha.

23 Buol gufiu min mohut dom lai: “Monih hd
ma-pokot buol gudroi dolhou throi, ti ni do
poto-akhan ponuai pang-tui bloh fiu hid abih
hotai-hotian khiang polui-polchia.”

24 You nun, koyoa dolha bloh buol gurfiu
moyom-poglong Yang P6 Longi.

2

POl Song Du Monih Todi-Todai Pokon

1Sa pluh pa thun hodoi, dolha di nau to
Jerusalem sa amang tra wo gam song 'Banaba,
kung hu Tit nau gam song dolha roi.

2 Koyoa hi Yang akhan-tobia, dolha di nau to
anih nin t6 dom-akhan to anau buol guniu
mung Ponuai-Siam bloh dolha hi poto-akhan
tokrah du buol lang agah, yah lai dolha min
dom-akhan kroi song du monih apan-ako hi co
la prong-mang rolau abih, koyoa dolha huof lai
togro ponuail hogé dolha hi nga, song ti ni do
nga, rou tobia jiong 'buh kwo-mang ou.



GALATI 2:3 \Y GALATI 2:9

3 Bloh Tit, monih nau gam song dolha, yah la
monih Grek, kung 'buh kodong pokot pal nga
adat sokau-koli.

4Buol dolha hu nga you nun, koyoa hi du
monih nga 16r la monih adoi-ai, sorlet toma
lam tokrah buol dolha, tui krau-co ponuai
ako-lohuai tokai-lonang bloh buol dolha hi
lam Yang Jésu Krist, t6 ma-pokot buol dolha
nga holun-hola.

5Song du monih nun, buol dolha 'buh kong
rut-godun to buol guriu sa-sit ti-jo 1oi, t6
ponuai-topa Ponuai-Siam hid pran-kojap lam
buol adoi-ai.

6 Mung du monih apan-ako hi arang co la
prong-mang (dolhou throi buol guniu la arang
soi, nin kung 'buh hd hoge prong-mang song
dolha; koyoa to anau Yang P6 Longi abih togro
monih la you gou), nun buol guniu kung 'buh
hi dong hoge rolau to dolha.

7 Torblo wo, tu buol guniu 'buh brua
poto-akhan Ponuai-Siam to du monih 'buh nga
adat sokau-koli hi jao to dolha, kiing you brua
poto-akhan Ponuai-Siam to du monih hii nga
adat sokau-koli hi jao to Pier,

8 koyoa P6 hi nga brua lam Pier t6 po-podar
nu nga monih todi-todai to du monih hd nga
adat sokau-koli, kiing hii nga brua lam dolha t6
po-podar dolha nga monih todi-todai to du
monih buol lang agah.

9 Song tu kran thou ponual anit-broi-soh hi
broi to dolha, nun Jako, Sepha song Jang, du
monih hi ¢o la gong-jomung, hli apan tongan



GALATI 2:10 Vi GALATI 2:14

dolha song 'Banaba t6 rang-tobia ponuai sa
hotai-hotian song gou: buol dolha nin nau
truh song du buol lang agah, do buol guiiu nun
nau truh song du monih hi adat sokau-koli.

10 Buol gufiu min kokoi posodor buol dolha
sa brua, la pal sodor truh du monih ro'bah
ro'bup. Ni kung la ponuai bloh rup-phun dolha
sodau abih hotai-hotian nga.

P61l bom 'Buah Pier Lam Antiot

11 Bloh tu Sepha truh to Anti6t, dolha hi dom
mosau 'buah fiu topa to mota, koyoa fiu hi nga
ponuai iou pal puai 'buah bia.

12 Bia you nun, dolhou tu du monih mung
Jako truh, fiu sodau do guh hua 'bong gam song
du monih buol lang agah. Bloh tu buol nin
truh, nin fiu godun pleh do dong kroi sa gah,
koyoa huoi to du monih hi adat sokau-koli.

13 Du monih Juda pokon kung tui fiu nga
mothi-16r you nun roi, tol truh gam 'Banaba
kung kodong ba-posoh bloh nga tui ponuai
mothi-lor buol gunu.

14 Tu dolha 'buh buol gunu 'buh nau iou tui
ponuai-topa Ponuai-Siam, nitn dolha dom song
Sepha to anau abih togrd monih lai: “So-ai la
monih Juda, bloh 'buh hodiu tui adat monih
Juda, so-ai hodit you monih buol lang agah,
nun nga hoyou so-ai pokou du buol lang agah
pal hodiu tui adat monih Juda?”

Gonum To Ponuai Pang-Tui Monih Juda Song
Monih Buol Lang Agah Hii Dong-Poklah

15 Buol dolha dih apui tobia la monih Juda,
'buh icu la du monih hi glai mung buol lang
agah.

16 Bloh buol dolha thou lai, sa arang monih
hid angan la ring-topa 'buh iou koyoa gonum to
du brua nga tui ponual adat-adia, bloh la
gonum to ponual pang-tui lam Yang Jésu Krist,
nun buol dolha hii pang-tui Yang Jésu Krist, t6
buol dolha hu tobia jiong ring-topa koyoa
ponuai pang-tui lam P6 Krist, bloh 'buh iou
gonum to du brua nga tui ponuai adat-adia.
Koyoa 'buh sa arang monih loi hi angan la
ring-topa, gonum to du brua nga tui ponuai
adat-adia ou.

17 Bloh yah buol dolha do duah ponuai t6 hi
angan la ring-topa lam P6 Krist, bloh rup-phun
buol dolha sodau kodong arang c¢o la monih hd
glai, you nun P6 Krist la monih duh brua to
glai-sonoh? 'Buh tu loi you nun!

18 Bia you nun, yah dolha bo-podong wo
togro hoge bloh rup-phun dolha hu
polui-polohia, nin dolha hi rang-tobia lai
rup-phin dolha la monih nga sting ponuai
adat-adia.

19 Mung dolhou, dolha king hi hodiu to
ponuai adat-adia, bloh tu dolha hi
toleh-poklah mwng ponuai adat-adia, dolha
hodiu to Yang P6 Longi.

20 Dolha hu kong pong lam koyou pokal song
P6 Krist bloh dolha hodiu, 'buh iou la dolha
hodiu tra, bloh la P6 Krist hodiu lam dolha. Tu
ni dolha do hoditu lam rup-phap drah-rolo, nin

la dolha hodiu lam ponuai pang-tui Ana Yang
P6 Longi, la P6 hii uén-ronam dolha, song kong
prah-luci rup-phun P6 koyoa dolha.

21 Dolha 'buh khiang nga to ponuai
anit-broi-soh Yang P6 Longi tobia jiong 'buh
kwo-mang. Koyoa yah gonum to ponuai
adat-adia bloh hu tobia jiong ring-topa, nin P6
Krist kong motai la 'buh kwo-mang.

PONUAI ADAT-ADIA SONG
PONUAI PANG-TUI

3

(Mutng tal 3:1 truh tal 5:12)

Hii Angan Ring-Topa Koyoa Ponuai Pang-Tui

1 0 du monih Galati borngul-gola! Arang soi
hi nga ton-hou poklah buol adoi-ai, la du
monih bloh brua Yang Jésu Krist kong pong to
koyou pokal hi rang-tobia loh-lang you to
mota 'buh?

2 Dolha min khiang buol adoi-ai broi dolha
thou ponuai ni: Buol adoi-ai hi d6-ma Bonga
Socih-Sri la gonum to brua nga tui ponuai
adat-adia halai gonum koyoa pang-tui lam
togro ponual hii mohu poto-moblang?

3 Koda hoge buol adoi-ai borngul-gola you
nun? Buol adoi-ai hi goniwm to Bonga
Socih-Sri bgjo, hoyou tu ni gai wo gonum lam
rup-phap drah-rolo t6 khiang hi wil-t61?

4 Buol adoi-ai hii kong 16 ponuai podi-podoa
gleh-glar t6 'buh hi hogé ou, min you so ia tuh

lam ia-tosi? Brua nun hi bia la 'buh kong-kwo
ou?

5 P6 hi broi Bonga Socih-Sri song nga 16
ponuai-Crih tokrah buol adoi-ai, la koyoa buol
adoi-ai nga tui ponuai adat-adia, halai koyoa
buol adoi-ai mohu song pang-tui?

6 Kuing you Abraham hu pang-tui Yang P6
Longi, nun fiu hii korhia la monih ring-topa.

7You nun, buol adoi-ai pal kran-thou bé lai
du monih loi hil ponuai pang-tui, du monih
nun la ana-toco Abraham.

8'BOon Bo-ar Socih-Sri hi 'buh dolhou lai Yang
P6 Longi rou angan buol lang agah la ring-topa
koyoa ponuai pang-tui, ni'n hi poto-akhan
dolhou to Abraham Ponuai-Siam ni: “Togro
buol lang rou gonum to ha bloh hi
longai-potuah.”*

9 Koyoa nun, arang soi pang-tui nin hi
do-léng ponuai longai-potuah séng Abraham,
la monih hu hotai-hotian pang-tui.

10 Abih togré monih loi gonitm-gonang lam
du brua nga tui ponuai adat-adia, nin rou
kodong alé-aluah. Koyoa hi ponuai wa: “Iou
pal alé-aluah bia la du monih 'buh kojap
hotai-hotian pang-romia nga tui togrd ponuai
hd wa lam bo-ar ponuai adat-adia.”

11You nun loh-lang lai 'buh sa arang monih
loi gonum to brua pang-romia nga tui ponuai
adat-adia bloh hi angan la ring-topa to anau

* 3:8 3:8 Bo-ar Comrup 12:3. T 3:10 3:10 Akhan WG Ponuail
Adat-Adia 27:26.

Yang P6 Longi, koyoa “monih ring-topa rou
hodiu koyoa ponual pang-tui.” #

12 Ponuai adat-adia 'buh dau rond to ngo
ponual pang-tui, bloh ponuai adat-adia hi wa:
“Monih loi nga tui du ponual adat-adia nun
gonum to nin bloh hodiu.” §

13 P6 Krist hii dong torbuh buol gudroi tobia
klah mu@ng ponuai kong alé-aluah koyoa
adat-adia, tu P6 kong alé-aluah ala to buol
gudroi — koyoa hi ponuai wa: “Iou pal
alé-aluah bia la monih kodong yual to ngo
koyou pokal,” *

14t6 lam PO Krist ponuai longai-potuah pioh
to Abraham truh jiong song du buol lang agah,
song koyoa ponual pang-tui buol gudroi d6-ma
hi ponuail dom poguan mung Yang Bonga
Socih-Sri.

Ponuai Adat-Adia Song Ponuai bom Pogudn

15 0 buol adoi-ai, dolha dom tui lodap
bohian joi ana monih: Tu sa ponuai
poguan-podoan hi nga tobia, yah min la koyoa
mung sa arang monih bohian, nin kung 'buh
arang soi hi gonuar Creh luoi halai wa
potoma-potobia ponuai hoge.

16 Mung togro ponuai dom poguan hid dom
song Abraham song to joi-potian fiu, 'Bon Bo-ar
Socih-Sri 'buh dom: “Song broi to du
joi-potian,” you pioh to 16 monih, bloh dom:

f 3:11 3:11 Habakuk 2:4. § 3:12 3:12 Lebi 18:5. * 3:13 3:13
Akhan W¢ Ponual Adat-Adia 21:23.

“Song broi to joi-potian ha,” you dom mung sa
arang monih soh, nin la P6 Krist.

17 Dolha khiang dom lai: Ponuai adat-adia, la
ponuai truh hodoi ponuai poguan-podoan pa
rotuh klou pluh thun, 'buh hd gonuar prah luoi
ponuail poguan-podoan bloh Yang P6 Longi hi
nga tobia mung dolhou, kung you nga to
ponuai poguan-podoan tobia jiong 'buh
kwo-mang jiong.

18 Koyoa yah gonum to ponuai adat-adia bloh
hi do-1éng phiim-kasai phon-bona, nin 'buh
do koyoa ponuai dom poguan tra. Bloh Yang
P6 Longi hi angui ponuai dom poguan t6 broi
ponual nun to Abraham.

19 You nun ponuai adat-adia pioh nga hoge?
Ponual adat-adia hi broi potdél hodoi ni t6 dong
joi ana monih kran-thou mung glai-sonoh droi,
song do tol truh to tu sa arang monih lam
joi-potian nun, la P6 hii d0m poguan mung
dolhou, tobia truh. Ponual adat-adia hd du
monih godruh jao to Méise, you monih do
tokrah t6 jao wo to buol lang.

20 Monih do tokrah 'buh ala mota to sa gah,
bloh Yang P6 Longi nin min hd sa.

Ponuai Adat-Adia Ba Truh Po Krist

21You nun ponual adat-adia tamdra-wo song
ponuai dom poguan Yang P6 Longi? 'Buh tu loi
you nun cu! Koyoa yah ponual adat-adia hu
broi to ana monih bloh hi rogoi ba truh

T 3:16 3:16 Bo-ar Comrup 13:15; 17:7.

ponuai hodiu, nun ponual ring-topa pal tobia
mung ponual adat-adia.

22 Bloh 'B6n Bo-ar So¢ih-Sri hd jam kodre
abih togro mota to ala gonuar ponual
glai-sonoh, t6 togrd ponuai hogé hi dom
poguan, koyoa ponual pang-tui lam Yang Jésu
Krist bloh hi broi to du monih pang-tui.

23 Dolhou tu ponuai pang-tui truh, buol
gudroi kodong kro song kodong krau-khia to
ala gonuar ponuail adat-adia, tol truh to tu
ponual pang-tui hi rang-tobia.

24 You nun, ponuai adat-adia you monih
pégru dui-ba buol gudroi truh to P6 Krist, t6
koyoa ponuai pang-tui buol gudroi hii angan
ring-topa.

25 Bloh tu ponuai pang-tui truh bojo, buol
gudroi 'buh do to ala gonuar monih pégru
dui-ba nun tra.

26 Koyoa ponuail pang-tui lam Yang Jésu Krist,
abih buol adoi-ai hi tobia jiong du ana Yang P6
Longi.

27 Monih loi lam buol adoi-ai hi do-ma
'baptem lam P46 Krist, nin hi ¢u rup-phun P6
Krist, 'buh kroi you cu ao.

28 To anih ni 'buh do poklah-kroi monih Juda
halai monih Grek, monih holun-hola halai
monih ako-lohuai tokai-lonang, monih lokoi
halai monih komoi, koyoa abih buol adoi-ai la
sa lam Yang Jésu Krist.

29 Song yah buol adoi-ai gam song P6 Krist,
nun buol adoi-ai la joi-potian Abraham, la du
monih do6-1éng phum-kosai phon-bona

Abraham you Yang P6 Longi hi dom poguan.

4

Joi Ana Monih Do To Ala Ponuai Adat-Adia
Halai ponuai Anit-Broi-Soh

1 Dolha khiang dom lai, monih hi do-léng
phum-kosai phon-bona, yah la p6 abih togro
phum-kosai phon-bona nun, bloh tu do
lo-oneh, nun 'buh kroi you sa arang monih
holun-hola.

2 Monih nun pal do to ala gonuar du monih
dong-kol song monih co apan-ako phon-bona
phum-kosai droi, tol truh to tu-horoi bloh
monih ama hi nga-nin.

3 Buol gudroi kung you nun roi, tu do
lo-oneh, buol gudroi nga holun-hola to ponuai
adat-adia song ponuai adat-lodap dun-ya.

4 Bloh tu horoi-tu hu wil-tol, Yang P6 Longi
hd podar Ana P6 truh, tobia rai koyoa mung sa
arang monih komoi, song hodiu to ala ponuai
adat-adia,

5t6 torbuh du monih hodiu to ala ponuai
adat-adia, song broi buol gudroi hii nga ana
rong P6.

6 Koyoa buol adoi-ai la ana, nin Yang P6
Longi hi podar Bonga Socih-Sri Ana P6 toma
lam hotai-hotian buol gudroi, bloh dom lai:
“Aba! Ama!”

7You nun, buol adoi-ai 'buh do la holun-hola
tra, bloh la ana; song yah la ana, nin kung la
monih hii d6-1éng phiim-kosai phon-bona,
gonum to Yang P6 Longi.

Ponuati Pol Sonung Ko-u Mung Monih Galati

8 Dolhou throi, tui ka thou Yang P6 Longi,
buol adoi-ai nga holun-hola to du yang, bloh
topa bia 'buh iou la yang hoge ou.

9 Bloh tu ni buol adoi-ai hii kran thou Yang
P6 Longi, halai iol rolau la hii Yang P6 Longi
thou truh bojo, nin koda hogé buol adoi-ai do
gai morai song du adat-lodap 'buh khang-pran
song ro'bah ro'bup nun wd. Buol adoi-ai
khiang gai morai t6 nga holun-hola to gurniu sa
amang tra wo?

10 Buol adoi-ai sodau do co pioh horoi, blan,
borian-blan song thun!

11 Dolha sonung ko-u to buol adoi-ai, huoi lai
ponuai dolha hi kong gleh-glar nga brua
tokrah buol adoi-ai rou tobia jiong ponuai 'buh
kwo-mang hogeé.

12 0 buol adoi-ai, dolha yong-lokou buol
adoi-ai tobia jiong bé mohid you dolha, koyoa
dolha king hi tobia jiong mohid you buol
adoi-ai. Buol adoi-ai 'buh hi nga joha hogeé to
dolha.

13 Buol adoi-ai thou lai, amang comrup dolha
truh poto-akhan Ponuai-Siam to buol adoi-ai
song sa rup-phap lo-on longoh,

14 song yah rup-phap lo-on longoh dolha la
sa ponual polong gleh-glar to buol adoi-ai, bloh
buol adoi-ai kiung 'buh ¢o 'buh sép to dolha
halai komlah-luoi dolha; torblo wao, buol
adoi-ai wa-ro dolha you sa arang monih godruh
Yang P6 Longi, you rup-phun Yang Jésu Krist.

15 Ponuai longai-soh nun lam buol adoi-ai tu
ni anih loi bgjo? Koyoa dolha nga groh to buol
adoi-ai lai, tu nun, yah hi rogoi jiong, nun buol
adoi-ai kung soh hotai-hotian kolué mota droi
t6 broi to dolha.

16 H{ iou tu ni dolha tobia jiong monih
mobai-tamdra song buol adoi-ai min koyoa
dolha dom topa song buol adoi-ai?

17 Du monih nun abih hotai-hotian song buol
adoi-ai 'buh iot koyoa hotai siam ou, bloh buol
gunu khiang pocorlah kroi buol adoi-ai song
buol dolha, t6 buol adoi-ai abih hotai-hotian
song buol gunu.

18 Tu loi kung abih hotai-hotian ming ponual
siam, you nun ka siam, bloh 'buh iotu min tu loi
dolha hi mota tokrah buol adogi-ai soh.

190 du ana tit kou, koyoa mung buol ana
bloh kou pal kong ponuai podi-podoa kung you
monih rowa dih apui, t6l truh to tu P6 Krist hi
rup-rop lam buol ana.

20 Lokou-khiang hoge kou hii mota song buol
ana lam tu ni, song rowah ponuai dom hoyou
t6 iot rogam. Koyoa kou do 'buh suk cu bia
mung buol ana.

Dua Ponuai Pogudan-Podoan: Agar Song Sara

21 pom beé to dolha thou, buol adoi-ai la du
monih khiang hodiu to ala ponual adat-adia,
buol adoi-ai 'buh moht ponuai adat-adia dom
hoge ou?

22 Koyoa hi ponual wa lai Abraham hii dua
arang ana lokoi, sa arang la ana monih komoi

holuin-hola, sa arang la ana monih komaoi
ako-lohuai tokai-lonang.

23 Ana monih komoi holuin-hola hi dih apui
tobia tui gah rup-phap drah-rolo, do ana monih
komoi ako-lohuai tokai-lonang hii dih apui
tobia tui ponuai dom poguan.

24 Ponual ni hd kotha pomoyou lai, dua arang
monih komoi ntn la dua ponuai
poguan-podoan. Sa la ponuai poguan-podoan
to €0 Sinai, dih apui ana tobia t6 nga
holun-hola, nun la Agar.

25 Agar, nun la €0 Sinai lam car Arabi, 'buh
kroi you ploi-prong Jerusalem tu ni, koyoa
ploi-prong ni gam song du ana nu la nga
holun-hola to ponual adat-adia.

26 Bloh ploi-prong Jerusalem do to ngo glong
la ako-lohuai tokai-lonang, song nin la ame
buol gudroi.

27 Koyoa hu ponuai wa:

“0 monih komoi kotual, monih 'buh dih apui
pojiong ana, soh-sai beé!

O monih komoi ka tu loi kong podi-podoa
koyoa dih apui ana, pd sdp driau soh bé!

Koyoa ana monih sodiu kadong arang prah
luoi rot 16 rolau ana monih komoi hii posang.”
*

28 0 buol adoi-ai, kung you Isak, buol gudroi
la du ana ponuai dom poguan.

29 Bloh kung mohid you tu-rai nin, ana dih
apui tui gah rup-phap drah-rolo ma-pokotu ana

* 4:27 4:27 Esai 54:1.

dih apui tui gah Bonga Socih-Sri, nun tu ni
kung you nun roi.

30 Bloh "Bon Bo-ar Soéih-Sri dom hogé?
“Potroh bé monih komoi holun-hola song ana
lokoi fiu nau, koyoa ana lokoi monih komoi
holun-hola rou 'buh hiu porpha phon-bona
phum-kosai song ana lokoi monih komaoi
ako-lohuai tokai-lonang.” t

31 Koyoa nun, o buol adoi-ai, buol gudroi
'buh iou la ana monih komoi holun-hola, bloh
la ana monih komoi ako-lohuai tokai-lonang.

)

Ponuai Ako-Lohuai Tokai-Lonang Lam PO Krist

1 PG Krist hi toleh-poklah buol gudroi t6 buol
gudroi hi ako-lohuai tokai-lonang. You nin, do
dong kojap bé, juoi dau droi to ala you ponuai
holun-hola sa amang tra.

2 Dolha, P61, dom song buol adoi-ai lai, yah
buol adoi-ai pal kong sokau-koli, nin P6 Krist
'buh kwo-mang hogé to buol adoi-ai ou.

3 Sa amang tra wo, dolha yong dom nin-kojap
song abih togrd monih loi hii kong adat
sokau-koli lai, buol gunu kong pokou pal
pang-bobah pang-romia wil-to]l abih ponuai
adat-adia.

4Yah monih loi khiang hii angan ring-topa
koyoa ponuai adat-adia, nin hi poklah atah
mung P6 Krist, lohia abih ponuai anit-broi-soh
bojo.

T 4:30 4:30 Bo-ar Comrup 21:10.

> Mung po-onah buol gudroi, nun la koyoa
ponuail pang-tui song gonum to Bonga
Soc¢ih-Sri bloh buol gudroi hii d6-1éng ponuai
gonum-cang mung ponual ring-topa.

6 Koyoa lam Yang Jésu Krist, ponuai hi
kwo-mang 'buh iot la sokau-koli halai 'buh
sokau-koli, bloh la brua nga koyoa ponuai
uon-ronam, t6 rang-tobia ponuai pang-tui droi.

7 Buol adoi-ai duai jak you nin bloh arang
soi hii pokot-cokha buol adoi-ai, t6 'buh broi
buol adoi-ai pang-bobah nga tui ponuai topa?

8 Ponual posut-podar nun 'buh truh ming P6
iou-rowah buol adoi-ai.

9 Sa-sit topoi nga ro-di abih sa tonai
topung-brah.

10 Lam Yang, dolha pang-tui nin-kgjap lai
buol adoi-ai rou 'buh sonung kroi song dolha;
bloh monih nga solung-solang hotai-ako buol
adoi-ai, 'buh korhia la arang soi, rou pal kong
nga glai mung ponual nun.

11 0 buol adoi-ai, mung po-onah dolha, yah
dolha do poto-akhan ming adat sokau-koli,
nun koda hoge dolha sodau do kadong
ma-pokou? Yah bia you nun, brua dolha
poto-akhan mung koyou pokal 'buh do la
ponuai pokou-cokha tra!

12 Dolha lokou hogé du monih nga
solung-solang to buol adoi-ai, buol guniu kreo
bé rup-phun droi la siam rolau!

PONUAI POTO-KOKOI
(Muing tal 5:13 truh tal 6:18)

Brua Nga Gah Rup-Phap Drah-Rolo Song Bonga
SocCih-Sri

13 0 buol adoi-ai, buol adoi-ai hii iou-rowah
t6 do-léng ponuai akoé-lohuai tokai-lonang, bloh
juoi angui ponuai ako-lohuai tokai-lonang nin
you sa ponual honan t6 hodiu tui gah rup-phap
drah-rolo, bloh ma bé hotai-hotian uon-ronam
nga holun-hola duh brua dua to gou.

14 Koyoa abih ponual adat-adia hi torgum
w0 lam sa ponuai ni: “Ha pal ronam to monih
gou sa ploi adoi sa 'bang you ronam rup-phun

TIR

15 Bloh yah buol adoi-ai ku ké hét dua gou,
nun co-korhia bé, huoi buol adoi-ai
polui-polohia dua gou wo.

16 You nin dolha dom lai: Yam nau beé tui
Bonga Socih-Sri, juoi tu loi nga tui t6 sak-hotai
du ponuai gah rup-phap drah-rolo ham-khiang.

17 Koyoa rup-phap drah-rolo hi du ponuai
ham-khiang torbld wo song Bonga Socih-Sri,
Bonga Socih-Sri hi du ponuai ham-khiang
torblo wo' song rup- phap drah-rolo; dua gah
tamdra-wo song gou you nun, nga to buol
adoi-ai 'buh nga jiong du ponuai droi khiang
nga.

18 Bloh yah buol adoi-ai hii Bonga Socih-Sri
dui-ba, nun buol adoi-ai 'buh do to ala ponuai
adat-adia tra.

19 Du brua rup-phap drah-rolo la loh-lang bia,
nun la: dri-sonoh bung-pokal, sou-sonoh,
mofium 'bong léng-lang 'buh thou srap,

* 5:14 5:14 Lebi 19:18.

20 duh-dolbat rop-rak, juh proh, mobai lomu,
tamcok-tamgeh, oan-mobai, anok-anoa,
ham-korlih, pocorlah kroi torpuol, tui jolan
duh-dolbat sung,

21 pan-anok, mobu-mobeng, hra mofiim hra
'bong, gam song togro brua pokon mohid you
nun. Dolha dom dolhou to buol adoi-ai, you
dolha hd dom baojo: Yah arang soi nga du brua
you nun rod 'buh hi do-léng Logar Yang P6
Longi.

22 Bloh boh Bonga Socih-Sri, nin la
uon-ronam, soh-sai, ring-longai, kong a-un,
siam hotai-hotian, longuh-longui, topa sa
hotai-hotian, 'buh yeh-droi poglong-rup, thou
tung-korhia.

23'Buh hi ponuai adat-adia loi pokotu du
ponual nun.

24 Du monih gam song Yang Jésu Krist hi
pong ana monih glai-sonoh gam song du
ponuai ham-khiang gah rup-phap drah-rolo
droi to ngo koyou pokal bajo.

25 Yah buol gudroi gonim to Bonga Socih-Sri
bloh hodit, nin king yam nau bé tui Bonga
Socih-Sri.

26 Juoi tui-duah ponuali tiong-donai
mang-royu 10r lohia soh, bloh tamcok-tamgeh
song oan-mobai gou.

6
Pal Dong-Kol Dua Gou
1 O buol adoi-ai, yah hii arang soi asu nga
glai suing hogé, buol adoi-ai la monih hi Bonga

SocCih-Sri, ma bé hotai-hotian longuh-siam bloh
poto-posaolih buol guriu wa. Buol adoi-ai pal
co-korhia, huoi lai rup-phun buol adoi-ai kung
kodong poluo-chiai.

2 Gui bé anong trau to gol, you nun buol
adoi-ai rou nga wil-tol ponuai adat-adia P6
Krist.

3 Koyoa yah hi arang soi sonung droi la
prong-mang, lam tu droi 'buh la hogé ou, nin
min pong-gola rup-phin droi wo.

4Yau arang pal long-Co brua nga rup-phin
droi, nun rou 'buh ponuai yeh-droi
poglong-rup la koyoa mung rup-phun droi,
bloh 'buh iou koyoa monih pokdn.

5 Koyoa yau arang rou pal gui to droi anong
trau droi.

Dra Song Yua

6 Monih loi hii arang poto Ponual Yang to
droi, nun pal broi porpha bé togrd phon siam
droi hd song monih poto droi.

7Juoi pong-gola rup-phun droi. Yang P6
Longi 'buh luoi arang ¢o 'buh sop ou. Koyoa
arang soi dra gar loi, rou yua gar nun.

8 Arang soi tui rup-phap drah-rolo bloh dra
ponuai joha, nin rou koyoa rup-phap
drah-rolo bloh yua ponuai bri-bram. Do monih
loi tui Bonga Socih-Sri bloh dra ponuai siam,
nun rou koyoa Bonga Socih-Sri bloh yua
ponuai hodiu rai podo rai.

9 Juoi gleh-glar lam brua nga ponuai siam,
koyoa yah buol gudroi 'buh pobld hotai-hotian,
nun truh brofan-blan, buol gudroi rou yua.

10 You nun, 1am tu do hi tu-horoi, buol
gudroi pal nga bé ponuai siam to togrd monih,
dolhou bia la to buol adoi-ai lam sang-dono
ponuai pang-tui.

Ponuai Poto-Posodor Tolui Bo-ar Poyoa

11 Co be, rup-phun tongan dolha wa bo-ar ni
to buol adoi-ai, akhar prong la thou hodum.

12 Abih du monih khiang hi arang co
prong-mang tui rup-phap drah-rolo, hi
pokou-podar buol adoi-ai pal kong sokau-koli.
Buol guniu nga you nin, min koyoa buol guiiu
khiang pleh klah kong ma-pokou koyoa kayou
pokal P6 Krist.

13 Koyoa rup-phun du monih hii kong adat
sokau-koli nin kung 'buh pang-romia nga tui
ponuai adat-adia, bloh buol guniu khiang buol
adoi-ai pal nga adat sokau-koli, té6 buol gufiu hi
rogoi yeh-droi poglong-rup mung rup-phap
drah-rolo buol adoi-ai.

14 Mung po-onah dolha, dolha rot 'buh
yeh-droi poglong-rup mung ponuail hoge, min
yeh-droi poglong-rup mung koyou pokal Yang
buol gudroi la Yang Jésu Krist. Gonum to koyou
pokal nin, song dolha, dun-ya co you hi kong
pong to koyou pokal bojo, dolha song dun-ya
kung you nun roi.

15 Koyoa ponual prong-mang 'buh icu la
sokau-koli, halai 'buh sokau-koli, bloh la tobia
jiong monih borhou.

16 Yong lokou ponuai ring-longai song ponual
anit-ronam mung Yang P6 Longi trun to ngo
abih togro monih nga tui ponuai adat-poto ni,

song kung trun to ngo buol lang Israel Yang P6
Longi roi!

17 Lokou hoge mung ni truh hodoi, 'buh hi
arang soi nga po-ua pogleh hogeé to dolha tra,
koyoa lam rup-phap dolha hid du nal-loka
rang-tobia Yang Jésu la P6-Phun dolha.

18 O buol adoi-ai, yong lokou ponuai
anit-broi-soh mung Yang buol gudroi la Yang
Jésu Krist, do song hotai-bonga buol adoi-ai!
Amen.

